Vendim nr. 60, datë 03.07.2009

Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar i Gjykatës Kushtetuese

Xhezair Zaganjori,

Anëtar i        “            “

Sokol Berberi
,

Anëtar i        “            “

në datën 03.07.2009, mori në shqyrtim paraprak kërkesën me nr.60 Akti, që i përket:

K Ë R K U E S: 

ALLAMAN LIKAJ
O B J E K T I: 
Shpallja si të papajtueshëm me Kushtetutën i vendimeve nr.79, datë 22.12.2003 të Gjykatës së Rrethit Gjyqësor Mat; nr.653, datë 06.10.2004 të Gjykatës së Apelit Tiranë dhe nr.12, datë 20.04.2007 të Kolegjit Penal të Gjykatës së Lartë. 

Kolegji i Gjyqtarëve të Gjykatës Kushtetuese (Kolegji), pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:
Gjykata e Rrethit Gjyqësor Mat, me vendimin nr.79, datë 22.12.2003, ka vendosur deklarimin fajtor të kërkuesit Allaman Lika për veprat penale të “vrasjes me paramendim” të mbetur në tentativë; “kanosjes për vrasje” dhe “mbajtjes pa leje të armëve luftarake” dhe, në bashkim të dënimeve, e ka dënuar me 10 vjet burgim.

Gjykata e Apelit Tiranë, me vendimin nr.653, datë 06.10.2004, ka vendosur lënien në fuqi të vendimit të Gjykatës së Rrethit Gjyqësor Mat. Kundër vendimit të gjykatës së apelit, kanë paraqitur rekurs si kërkuesi ashtu edhe Prokurori i Apelit.

Kolegji Penal i Gjykatës së Lartë, me vendimin nr.508, datë 01.07.2005, ka vendosur mospranimin e rekurseve të paraqitur nga Prokurori i Apelit dhe i gjykuari Allaman Lika.

Kolegji Penal i Gjykatës së Lartë, me vendimin nr.12, datë 20.04.2007, vendosi mospranimin e kërkesës për rishikim të kërkuesit.

Më 17.04.2009, kërkuesi i drejtohet Gjykatës Kushtetuese duke kërkuar shfuqizimin e vendimeve të mësipërme gjyqësore, për arsye se ato janë vendime të marra si pasojë e një procesi jo të rregullt ligjor. Kërkuesi  pretendon se:

- Ngjarja për të cilën është akuzuar ka ndodhur nga pakujdesia;
- I dëmtuari dhe familjarët e tij nuk kanë bërë ankim por ndjekja penale ka filluar me iniciativën e policisë gjyqësore;
- Është hetuar në mungesë nga Prokuroria e Rrethit Mat; 

- Vendimi gjyqësor është i paarsyetuar duke shkelur parashikimet e nenit 112/3 të KPP.

- Gjykata ka gabuar në klasifikimin e veprës penale duke dhënë një vendim të padrejtë  me shkelje flagrante të fakteve e provave, duke u bazuar mbi hipoteza dhe supozime.

- Kryetari i seancës ka shfaqur mendime haptazi gjatë seancave kundër kërkuesit dhe kërkesa e tij për dorëheqjen e gjyqtarit nuk është pranuar.

- Kërkuesit i është mohuar e drejta për të pyetur dëshmitarët e pranishëm, ekspertët dhe personat e tjerë, të cilët mund të sqaronin faktet.
Kolegji i Gjyqtarëve vëren se kërkuesi ngre pretendime, për cenimin e të drejtave të tij për proces të rregullt, që lidhen me vendimet nr.79, datë 22.12.2003 të Gjykatës së Rrethit Gjyqësor Mat; nr.653, datë 06.10.2004 të Gjykatës së Apelit Tiranë dhe nr.508, datë 01.07.2005 të Kolegjit Penal i Gjykatës së Lartë. Kolegji konstaton, se kërkuesi është jashtë afatit ligjor 2-vjeçar, të parashikuar nga neni 30 i ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”, për të kundërshtuar vendimet e mësipërme në Gjykatën Kushtetuese. Përsa i përket kundërshtimit të vendimit nr.12, datë 20.04.2007 të Kolegjit Penal të Gjykatës së Lartë, i cili ka vendosur mospranimin e kërkesës për rishikim, kërkuesi nuk parashtron shkaqe për cenimin e procesit të rregullt që lidhen me këtë vendim. 
PËR KËTO ARSYE;


Kolegji i Gjykatës Kushtetuese të Republikës së Shqipërisë, në bazë të nenit 131/f të Kushtetutës së Republikës së Shqipërisë dhe neneve 30 dhe  31 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.

